
Kirish

Zamonaviy jamiyatda chet tillari kasbiy ta’limning muhim tarkibiy qismiga aylanmoqda.
Bunday bilimlarni insonlar dastlab maktab, kollej, litsey, keyinchalik institutlarda, o’quv
kurslarida yoki mustaqil ravishda xorijiy tilni o’rganishga yordam beruvchi asosiy ma’lumot
to’plamlari bilan tanishgan holda o’rganadilar. Chet til - bu xorijiy mamlakat tilidir.
Respublikamizda G‘arbiy Yevropa (ingliz, ispan, nemis, faransuz) tillari va Sharq (arab, turk, fors,
xitoy, hind) tillari o‘qitilib kelinmoqda. Bu tillar ta‘lim muassalarining o‘quv rejalaridan o‘rin
olgan. Chet til muallimi metodika fani yutuqlarini puxta o'zlashtirish orqali o'quvchi-talabaning
to'plagan til tajribasi me'yorini aniq bilishga va uni yanada takomillashtrishga erishadi. Chet
tillarni samarali o'rgatish uning metodikasini bilishni taqozo etadi.

Adabiyot tahlili va metodologiyasi: Metodikaning asosiy tushunchalari - metod, usul,
prinsip. Didaktika- nimani o'rgatamiz? o'gitish mazmuni hisoblanadi. Metodika - qanday
o'rgatamiz? ta'lim usullari va metodlari demakdir. Metod - metodika tushunchasi grek-lotincha
"metodos- "metodus” so'zidan olingan bo'lib, ma'lum magsadga eltuvchi yo'llar, usul ma'nosini
anglatadi. Turli adabiyotlarda atamaning tor va keng ma'nosini uchratish mumkin. "Metodika"
atamasi tor ma'noda ta'limning konkret dars jarayoni bilan bog'liq tushunchani anglatadi.
Mashg'ulotlarni rejalashtirish va o'quv materiallarini tayyorlash bilan bog'liq bo'lgan
ko'rsatmalarni qamrab oluvchi boshqariladigan dars jarayoni sifatida talqin etiladi. "Metod"
atamasi keng ma'noda o'quv materialini tanlash, tabaqalash va tagsimlanishni nazarda tutadi.
Germaniya Federativ Respublikasida 60- yillardan boshlab "didaktika" va "metodika" tor
ma'noda qo'llanilib kelinmoqda. Shunga ko'ra didaktika ta'lim mazmuni nima o'rgatiladi?
Metodika esa ta'lim usullari ganday o'rgatiladi? Masalalari bilan shug'ullanadi. Chet tillarini
o'rganish fagat aqliy tarbiya vositasi emas, balki o'zga madaniyat ta'limiy boyliklari va
qadriyatlari bilan tanishish va ularni o'z madaniy hayotiga tadbiq qilish orqali kishi shaxsining
shakllanish jarayoni hisoblanadi. Yevropada chet tillarni o'rganish uzoq vaqt yuqori darajadagi
ta'lim olishda imtiyoz sanaladi va jamoat maktablarida imtiyozga ega bo'lgan kishilarni
tarbiyalash deb qaraladi.

Muhokama: Xorijiy tilni o‘rganish jarayonida madaniyatni o‘rganish muhim ahamiyatga
ega. Madaniyatlararo aloqalar va tushunish, talabalar o‘rtasida yanada chuqurroq o‘zaro
bogliglikni rivojlantiradi. O'qituvchilar xorijiy tillarni o'qitish jarayonida madaniyatni o'z ichiga
olish orqali keng qamrovli bilim berishlari kerak. Zamonaviy texnologiyalar, ingliz tilini
o'qitishda yangi imkoniyatlar yaratadi. Onlayn platformalar, mobil ilovalar va multimedia
vositalari orqali o‘qitish jarayoni yanada qiziqarli va samarali bo‘ladi. Masalan, interaktiv darslar
va onlayn resurslar orqali talabalar ko‘proq motivatsiya topadilar.

Xulosa: Ko'plab tashkilotlar axborotni jo’natish va olish uchun multimedia
imkoniyatlaridan foydalangan holda yangi darajaga o’tmoqda. Kompyuterlar va boshqa
qurilmalardan foydalanish butun ta’lim jarayonining muvaffagiyatini belgilaydi. Ta’lim
jarayonida o’tkaziladigan treninglarda nutq ko’nikmalarini shakllantirishga va ijtimoiy

moslashuvchanlikni rivojlantirishga yetarli e’tibor berilishi kerak. Bundan tashqari ta’limda har
bir darsning muvaffaqiyati ko’p jihatdan mashg'ulotni to’g’ri tashkil etishga bog’liqdir. Dars
o’qituvchi va o’quvchining ijodiy hamkorligiga asoslanishi lozim. Shundagina o’quvchilar
mustaqil erkin fikrlay oladilar, irodalari tarbiyalanadi.

